ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 
ՈՐՈՇՈՒՄ

----------------------2015 թվականի թիվ-----------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 26-Ի N 2121-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի դեկտեմբերի 26-ի «Ոռոգման ջրի մատակարարման և օգտագործման կանոնները հաստատելու, ոռոգման ջրի մատակարարման պայմանագրի օրինակելի ձևը սահմանելու և Հայաստանի Հանրապետության կառավարության 2000 թվականի հուլիսի 27-ի N 418 որոշումն ուժը կորցրած ճանաչելու մասին» N 2121-Ն որոշման N 1 Հավելվածում կատարել հետևյալ փոփոխությունները և լրացումը՝
1) 3-րդ կետը շարադրել հետևյալ խմբագրությամբ՝

«3. Ջրօգտագործողը ջրամատակարարի համար բաժանորդ է հանդիսանում նորմատիվ ակտերով սահմանված կարգով,  տեխնիկական պայմաններ տրամադրելու մասին դիմումը (N 1.1 ձևը կցվում է) ներկայացնելուց և տեխնիկական պայմաններին (N 1 ձևը կցվում է) համապատասխան ոռոգման համակարգին միանալուց, ոռոգման համակարգերի հաշվեկշռային պատկանելության,  սպասարկման և շահագործման սահմանազատման ակտ (N 2 ձևը կցվում է) կնքելուց և ջրամատակարարի հետ ոռոգման ջրի մատակարարման պայմանագիր (այսուհետ՝ պայմանագիր) կնքելուց հետո: Ջրամատակարարի և ջրօգտագործողի (բաժանորդի) միջև պայմանագիրը կնքվում է երեք տարվանից ոչ պակաս ժամկետով: Դիմումի ձևը տեղադրվում է  ջրային տնտեսության պետական կոմիտեի պաշտոնական կայքում՝ ներբեռնելու հնարավորությամբ:».
2) 11-րդ կետը շարադրել հետևյալ խմբագրությամբ.
«11. Տեխնիկական պայմանները տրվում են դիմումն ստացվելուց հետո 10 աշխատանքային օրվա ընթացքում:».
3) 13-րդ կետը շարադրել հետևյալ խմբագրությամբ.

«13. Ջրօգտագործողի  (բաժանորդի) կողմից ոռոգման համակարգին միացման մասին տեղեկատվություն ստանալուց հետո 5-օրյա ժամկետում ընդունել կատարված աշխատանքները:  Ջրօգտագործողի (բաժանորդի) ոռոգման համակարգում միացման տեխնիկական պայմաններից շեղումներ հայտնաբերվելու դեպքում ջրօգտագործողի (բաժանորդի) ջրամատակարարումն անմիջապես դադարեցվում է` մինչև հայտնաբերված խախտումների վերացումը:».
4) Հավելվածը լրացնել նոր Ձև 1.1-ով համաձայն հավելվածի:
2.Սույն որոշումն ուժի մեջ է մտնում պաշտոնական հրապարակման օրվան հաջորդող  օրվանից:
ՀԱՎԵԼՎԱԾ 

ՀՀ կառավարության 2015 թվականի

__________ թիվ__________Ն որոշման
«Ձև 1.1

 
_________________________________________ -ի 
	 
	(ջրամատակարար կազմակերպության անվանումը) 


 
ղեկավար ___________________________________-ին
 
Դ Ի Մ ՈՒ Մ
 
Ոռոգման  համակարգին միացումներ կատարելու կամ կատարված միացումների փոփոխության համար տեխնիկական պայմաններ տրամադրելու 
 
Ես՝
 ֆիզիկական անձ/անհատ ձեռնարկատեր

________________________________________________________________________________________

(դիմողի անունը, հայրանունը, ազգանունը)
_________________________________________________________________________________________

(բնակության վայրը)
 Իրավաբանական անձ
__________________________________________________________________________________________ (իրավաբանական անձի անվանումը)

______________________________________________________________________________________________________________________ 

(գտնվելու վայրը)

________________________________________________________________________________________

(կազմակերպությունը ներկայացնող անձի պաշտոնը, անունը, հայրանունը, ազգանունը)

 Ջրօգտագործողների ընկերություն/ընկերությունների միություն

__________________________________________________________________________________________ (ընկերության/միության անվանումը)

________________________________________________________________________________________

(ընկերությունը/միությունը ներկայացնող անձի պաշտոնը, անունը, հայրանունը, ազգանունը)

Խնդրում եմ  տրամադրել տեխնիկական պայմաններ՝

 ոռոգման  համակարգին միանալու համար
 ոռոգման համակարգին միացման փոփոխությունների համար 

Հողատարածքի գտնվելու վայրը (հասցեն)՝ ______________________________________________________________________________________________

Հողատարածքի նկատմամբ սեփականության (այդ թվում, վարձակալական)  ձևը՝

___________________________________________________________________________________________

Հողատարածքի չափը (հա) և կարգը՝

_______________________________________________________________________________
Ջրի պահանջվող քանակը_________________________________________________________

Այլ չափորոշիչներ ________________________________________________________________________

Սույն դիմումին կցվում են՝ 

Ֆիզիկական անձանց/անհատ ձեռնարկատերերի համար.

 անձը հաստատող փաստաթղթի պատճենը
       (լիազորված անձի դեպքում՝ լիազորված անձի)

 հողատարածքի  նկատմամբ իրավունքները(այդ թվում, վարձակալության) հաստատող  

        փաստաթղթի պատճենը
 հողատարածքի  սխեմատիկ հատակագիծը 

Իրավաբանական անձանց/անհատ ձեռնարկատիրոջ համար.

 տնօրենի անձը հաստատող փաստաթղթի պատճենը
       (լիազորված անձի դեպքում՝ լիազորված անձի)

 հողատարածքի  նկատմամբ իրավունքները(այդ թվում, վարձակալության)  հաստատող փաստաթղթի պատճենը
 հողատարածքի  սխեմատիկ հատակագիծը 

 պետական գրանցման/հաշվառման համարը---------------------------------
Ջրօգտագործողների ընկերության/ընկերությունների միության համար

 ղեկավարի անձը հաստատող փաստաթղթի պատճենը
 հողատարածքի  սխեմատիկ հատակագիծը 

 ընկերության/միության պետական գրանցման համարը---------------------------------
Դիմող՝   __________________________                                                _________________________________

                    (ստորագրությունը )                                                                                                               (անունը, ազգանունը)
_____ ________________ 20   թ.»:
 «Օրենսդրու​թյան կարգավորման ազ​գա​​յին կենտրոն» ԾԻԳ» ՊՀ-ի տնօրեն 
Արմեն  Եղիազարյան
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 26-Ի N 2121-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ 
«Հայաստանի Հանրապետության կառավարության 2002 թվականի դեկտեմբերի 26-ի N 2121-Ն որոշման  մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 26-Ի N 2121-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2002 թվականի դեկտեմբերի 26-ի N 2121-Ն որոշման  մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների էական ավելացում կամ նվազում տեղի չի ունենա:
ՀԻՄՆԱՎՈՐՈՒՄ 

«Հայաստանի Հանրապետության կառավարության 2002 թվականի դեկտեմբերի 26-ի N 2121-Ն որոշման  մեջ փոփոխություններ և լրացում կատարելու մասին»  ՀՀ կառավարության որոշման նախագծի
1. Անհրաժեշտությունը. 
ՀՀ տնտեսական ոլորտը կարգավորող իրավական ակտերի բարեփոխումների խորհրդի կողմից  (այսուհետ՝ Խորհուրդ) հանձնարարվել է ՀՀ կառավարության աշխատակազմի «Օրենսդրության կարգավորման ազգային կենտրոն» ԾԻԳ ՊՀ-ին 2014թ.-ի ընթացքում ուսումնասիրել մի շարք ոլորտների կարգավորումները և ներկայացնել առաջարկություններ համապատասխան ոլորտի կարգավորող իրավական ակտերի կրճատման, պարզեցման, մասնավորապես, դրանցով սահմանված տնտեսապես ոչ արդյունավետ և աննպատակահարմար մեխանիզմների կրճատման վերաբերյալ: 

2. Ընթացիկ իրավիճակը և  խնդիրները 
«Օրենսդրության կարգավորման ազգային կենտրոն»-ի թիմի կողմից ուսումնասիրվել է ջրային տնտեսության կառավարման  ոլորտը կարգավորող իրավական ակտերի շրջանակը,  դրանցում առկա բիզնես գործընթացները, որոնց վերաբերյալ, մասնավորապես արձանագրվել է հետևյալը. 
Հայաստանի Հանրապետության կառավարության 2002 թվականի դեկտեմբերի 26-ի N 2121-Ն որոշմամբ սահմանվում են ոռոգման ջրի մատակարարման և օգտագործման կանոնները, ինչպես նաև ջրամատակարարի կողմից ոռոգման համակարգին միանալու (ջրառի) տեխնիկական պայմաններ տրամադրելու կարգը:  Ընդ որում,  ջրօգտագործողների ընկերությունը  մի կողմից, կարող է հանդես գալ որպես ջրամատակարար, երբ ջրառ է իրականացնում իր  սպասարկման տարածքում գտնվող բաժանորդի համար, և մյուս կողմից, բաժանորդ, երբ ինքն է դիմում  ջրառ իրականացնող պետական ՓԲԸ, որը տվյալ դեպքում հանդես է գալիս որպես ջրամատակարար: Կարգում բացակայում է բաժանորդի կողմից ոռոգման համակարգին միանալու համար սահմանված դիմումի ձևը, այն տեղեկատվությունը  և փաստաթղթերը, որոնք հարկավոր է ընդգրկել նշված դիմումի մեջ: Սահմանված չէ ջրամատակարարի կողմից ջրառին միանալու աշխատանքների ընդունման   ժամկետը: Բացի դրանից, տեխնիկական պայմաններ տրամադրելու համար սահմանված է 1 ամիս ժամկետ: 
3. Տվյալ բնագավառում իրականացվող քաղաքականությունը. 


ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, պետության կողմից քաղաքացիներին և բիզնես միավորներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն և այդ համատեքստում անհրաժեշտ է իրականացնել ջրային տնտեսության կառավարման ոլորտը կարգավորող իրավական ակտերի վերանայում և փոփոխություն:

4. Կարգավորման նպատակը և բնույթը. 

Հիմք ընդունելով Բարեփոխումների Խորհրդի հանձնարարականը, հաշվի առնելով ուսումնասիրությամբ արձանագրված գործող իրավիճակը, ինչպես նաև  բիզնեսի և քաղաքացու համար առավելագույնս հարմարություն ապահովելու  նպատակով, առաջարկվում է հետևյալը.

· սահմանել ոռոգման համակարգին բաժանորդի(գյուղատնտեսությամբ զբաղվող ֆիզիկական/իրավաբանական անձի,  ջրօգտագործողների ընկերության) կողմից ոռոգման համակարգին միանալու համար դիմումի ձևը, դրա մեջ ընգրկվելիք տեղեկատվության և փաստաթղթերի սպառիչ ցանկը,
· սահմանել, որ տեխնիկական պայմաններ տրամադրելու ժամկետը 10 աշխատանքային օր է,
· սահմանել, որ բաժանորդի կողմից ոռոգման համակարգին միացման աշխատանքների ավարտի մասին տեղեկատվություն ստանալուց  հետո 5-օրյա ժամկետում ջրամատակարարը ընդունում է  կատարված աշխատանքները, 
·  սահմանել, որ  դիմումի ձևը տեղադրվում է  ջրային տնտեսության պետական կոմիտեի պաշտոնական կայքում՝ ներբեռնելու հնարավորությամբ:
5.   Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ կառավարության աշխատակազմի «Օրենսդրության կարգավորման ազգային կենտրոն» ԾԻԳ ՊՀ-ի կողմից:
6. Ակնկալվող արդյունքը. 

Առաջարկների ընդունմամբ պայմանավորված ակնկալվող արդ​յունքը կլինի ոլորտի նշված կարգավորման պայմանների բարելավումը և հնարավոր կոռուպցիոն ռիսկերի նվազեցումը:  Մասնավորապես.
· հանրային իրազեկվածության բարձրացում

· տեխնկական պայմաններ ստանալու համար պահանջվող ժամանակի կրճատում

· ոռոգման  գործընթացի թափանցիկություն և վերահսկելիություն

· ոռոգում ստանալու համար ավելորդ փաստաթղթերի պահանջի բացառում 

· բաժանորդի կողմից ոռոգում ստանալու համար անհրաժեշտ փաստաթղթեր և տեղեկատվություն պատրաստելու  վրա ծախսվող ժամանակի կրճատում

«Օրենսդրու​թյան կարգավորման ազ​գա​​յին կենտրոն» ԾԻԳ» ՊՀ-ի տնօրեն 

Արմեն  Եղիազարյան
